ԱՄՓՈՓԱԹԵՐԹ
«Հա​յաս​տանի Հան​րա​պե​տու​թյան կա​ռա​​վարության 2003 թվականի նո​յեմ​բե​րի 21-ի թիվ 1927-Ն որոշման մեջ փո​փո​խու​թյուններ եւ լրացումներ կա​​տարելու մասին» Հայաստանի Հանրապետության կառա​վա​րության որոշման նախագծի վերաբերյալ շահագրգիռ գերատեսչությունների կարծիքների

	Գերատեսչություն
	Առաջարկություն
	Եզրակացություն

	Հայաստանի Հանրապետության արդարադատության նախարարություն
01/5435-12
31.08.12թ.
	1. Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավա​րութ​յունը լիազորվել է ընդունել 2008  թվականի հուլիսի 3-ի թիվ 707-Ն որոշումը, մասնավորապես` խոսքը վերաբերում է ՀՀ մաքսային օրենսգրքին, ինչպես նաև հղում կատարել «Իրա​վա​կան ակտերի մասին» Հայաստանի Հանրապետության օրեն​քի 70-րդ հոդվածի 1-ին մասին, քանի որ նախագիծը նպա​տակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերութ​յուն​ների առանձնահատկությունները:

2. նախագծում կետերի համարակալման հերթականությունը պահպանված չէ:

3. Նախագիծն անհրաժեշտ է համապատասխանեցնել սույն եզրակացության 7-րդ կետում նշված օրենսդրական տեխնի​կայի պահանջներին:
	Ընդունվել է, կատարվել է համապատասխան փոփոխություն
Ընդունվել է, կատարվել է համապատասխան փոփոխություն
Ընդունվել է, կատարվել է համապատասխան փոփոխություն

	Հայաստանի Հանրապետության կառավարությանն առընթեր պետական եկամուտների կոմիտե

01/3-2/7997-12

26.07.12թ.
	1.  Հա​​յաստանի Հանրապետության կա​ռա​վա​րության 2003 թվականի նոյեմբերի 21-ի թիվ 1927-Ն որոշմամբ հաստատ​ված կա​ր​​գի 4.2 կետում «հայտարարագրման ոչ են​​թա​կա ապրանքներ» բառերը փո​խա​րի​նել «Հայտարարագրման ենթակա և ար​տա​​​հանման /ներմուծման/ համար ար​գել​ված ապրանքներ չկան» բառերով: 
	Ընդունվել է, կատարվել է համապատաս​խան փոփոխություն:

	Հայաստանի Հանրապետության գլխավոր դատախազություն

30/6-207-12

01.08.12թ.
	1. Հա​​յաստանի Հանրապետության կա​ռա​վա​րու​թյան 2003 թվականի նոյեմբերի 21-ի թիվ 1927-Ն որոշման մեջ փո​փո​խու​թյուն կատարելու մասին որոշման նա​խա​գծի 1-ին կետով առաջարկվել է որոշման 1-ին կետը շարադրել նոր խմբագրությամբ, սահ​մանելով հետեւյալ դրույթը. «Հա​յաս​տա​նի Հանրապետության միջազգային օդա​նա​վա​կա​յան​նե​րով ժամանող, մեկնող եւ տա​րանցիկ ուղեւորվող ֆի​զի​կա​կան ան​ձինք մաքսային սահմանը հատում են առանց մաք​սային հայտարարագիր լրաց​նե​լու, եթե նրանց կողմից ընտր​վում է «Կանաչ ուղի» ընթացակարգը եւ իրա​կա​նաց​վում է բա​նա​վոր հայտարարագրում»: Հայաստանի Հան​րա​պե​տու​թյան մաքսային օրենսգիրքը թեեւ սահմանում է բանավոր հայտարարագրման ընթա​ցա​կարգ, սակայն որոշման մեջ շա​րա​դրված դրույթը կրում է պարտադրող բնույթ, քանի որ «Կանաչ ուղին» առանց մաքսային հայ​տարարագիր լրաց​նե​լու ուղին է, իսկ նման ձեւակերպմամբ պարտադիր է դառ​նում բանավոր հայտարարագրումը, որը նշա​​նակում է, որ ժա​մա​նող, մեկնող եւ տա​րան​ցիկ ուղեւորվող ֆիզիկական անձը յու​րա​քանչյուր դեպքում պարտավոր է առանց մաքսատան աշ​խատակցի հիմնա​վոր պա​հանջի նրան հայտնել իր կողմից տե​ղա​փոխվող ցանկացած, այդ թվում անձ​նա​կան իրերի մա​սին, որի հայ​տա​րա​րա​գրու​մը պարտադիր չէ: Նման մո​տե​ցու​մը լրա​ցուցիչ խոչընդոտներ կստեղծի ոչ միայն հիշյալ ֆի​զի​կական անձանց համար, այլեւ կա​րող է կոռուպցիոն բնույթի որոշ վտան​գա​վոր ռիս​կեր պարունակել:
Այլ մոտեցում կարող է լինել այն դեպքում, երբ մաքսատան համապատասխան աշ​խա​տա​կիցն իր պար​տականութ​յուն​նե​րի կա​տար​ման շրջանակում պահանջի կատարել բա​նավոր հայտարարագրում, այսինքն` հայտ​նել ուղեբեռում արգելված առար​կա​նե​րի եւ իրերի պարունակության մասին, սա​կայն առաջարկվող փոփոխություններում նման մոտեցում արտա​ցոլված չէ: 

2. Բա​ցի այդ, ՀՀ գլխավոր դատախազի ս.թ. ապ​րիլի 11-ի թիվ 49-15-6 գրության մեջ բա​​նա​​վոր հայտարարագրման ընթա​ցա​կար​գի կամ դրանից բխող փո​փո​խու​թյուն​ներ կա​տա​րելու անհրաժեշտության մասին ընդ​​հան​​րապես չի նշվել :

Մինչդեռ գրությամբ առաջարկվել են վե​րաց​նել նաեւ այլ հակասություններ, օրինակ Հա​​​յաստանի Հանրապետության կա​ռա​վա​րության 2003 թվականի նոյեմբերի 21-ի թիվ 1927-Ն եւ որոշումով հաստատված 3 սյունից բաղկացած նույն ուղեւորային մաք​սային հայտարարագրի ձեւը, որը եւս լրա​մշակման կարիք ունի, թեկուզ միայն այն պատ​ճառով, որ որոշակի հակասության մեջ է գտնվում Հայաստանի Հանրապետու​թյան մաքսային օրենսգրքի 128-րդ հոդ​վածի 1-ին մասի դրույթի հետ, որը չհայ​տա​րա​րա​գր​ման հնարավորությունը նա​խա​տե​սում է միայն օրենքով սահմանված դեպ​քե​րի հա​մար, իսկ որոշումներով սահ​ման​ված է, որ «Ա» դաշտը լրաց​վում է միայն պար​տադիր հայտարարագրման ենթակա ապ​րանք​ների դեպքում: 
3. Նախագծում արձագանք չի ստացել նաեւ մեկ այլ օրենսդրական ան​հա​մա​պա​տաս​խա​նություն:

Հայաստանի Հանրապետության կենտրո​նական բանկի խորհրդի « Ար​​ժու​թային ար​ժեքների փոխադրման, առաք​ման, ներմուծ​ման, արտահանման եւ հայ​տա​րարա​գր​ման» կարգը հաստատելու մա​սին 2005 թվականի հուլիսի 29-ի թիվ 386-Ն որոշ​մամբ, ըստ որի ֆիզիկական եւ իրա​վա​բա​նական անձինք իրավունք ունեն ա​ռանց որեւէ փաստաթղթի առկայության Հա​յաս​տանի Հանրապետությունից արտահանել մինչեւ 5 մլն կանխիկ ՀՀ դրամ եւ հա​մար​ժեք կանխիկ արտարժույթ, սա​կայն նշված գումարը գերազանցելու դեպ​քում ՀՀ դրամի եւ արտարժույթի ար​տա​հանումն իրա​կա​նացվում է անկանխիկ եղա​նակով: Մինչդեռ, դրանց ներմուծման պա​րագայում, ֆի​զի​կա​կան եւ իրա​վա​բա​նա​կան անձինք իրավունք ունեն առանց գրա​վոր մաքսային հայ​տա​րա​րագրի լրացնելու Հայաստանի Հանրապե​տություն ներմուծել մինչեւ 15 հազար եվրո​յին հա​մար​ժեք կանխիկ դրամ` ար​տա​հայտ​ված թղթա​դրամների եւ մետա​ղա​դրամ​նե​րի տես​քով, ինչպես նաեւ վճարային արժե​թղ​թեր:
4. Ելնելով վերոգրյալից, առաջարկվում է կրկին քննարկել իրավասու մարմիններում Հայաստանի Հանրապետության գլխավոր դատախազի ս.թ. ապ​րիլի 11-ի թիվ 49-15-6 գրության մեջ նշված օրենսդրական հա​կա​սությունները վե​րացնելու նպատակով իրա​վական ակ​տում փոփո​խու​թյուն​ներ կա​տարելու եւ հա​մա​պատասխան նախագիծ ներ​կա​յաց​նելու հար​ցը:
	Չի ընդունվել:
Համաձայն Հանրապետության մաքսային օրենսգրքի 128-րդ հոդ​​​վածի 1-ին կետի` ապ​րանքները եւ տրանսպորտային մի​ջոցները, բացառությամբ օրենքով սահ​ման​ված դեպքերի, են​թակա են հայ​տա​րարագրման տարածաշրջանային կամ մաս​նագիտացված մաք​սա​տնե​րում կամ մաքսային կետերում վե​րադաս մաքսային մարմնի սահմանած կարգով, եթե դրանք տեղափոխվում են Հայաստանի Հանրա​պետության մաքսային սահմանով: Միա​ժա​մա​նակ, նույն հոդվածի 2-րդ կետի հա​մ​ա​ձայն հայտարարագրումն իրա​կա​նաց​վում է վե​րա​դաս մաք​սա​յին մարմ​​​նի սահ​մանած ձեւով` գրավոր, բանավոր կամ էլեկ​տրո​նա​յին եղա​նա​կով` նշելով ճշգ​րիտ տեղեկություններ` ապ​րանքների եւ տրանսպորտային մի​ջոց​ների, դրանց տե​ղա​փոխման նպատակի մասին, ինչպես նաեւ մաքսային հսկողու​թյան եւ ձեւա​կերպ​ման համար ան​հրա​​​ժեշտ այլ տեղե​կություն​ներ:

Մյուս կողմից, Հայաստանի Հանրապետության կա​ռա​վա​րու​թյան 2003 թվականի նոյեմբերի 21-ի “Հա​յաս​տանի Հան​րա​պետության միջազգային օդանավակայաններով մեկ​նող եւ ժա​մա​նող ֆիզիկական անձանց կողմից ուղեկց​վող բեռների մաքսային հսկողության իրա​կանացման ժամանակ երկ​ու​ղա​յին համակարգի կիրառման կարգի մա​սին” թիվ 1927-Ն որոշ​ման 1-ին կետի 11-ին են​թակետով նախատեսված դրույթով` Հա​յաս​տանի Հան​րա​պետու​​թյան միջազ​գա​յին օդա​նա​վա​կա​յաններով մեկնող եւ տա​րանցիկ ուղեւորվող ֆիզի​կական ան​ձինք մաքսային սահմանը հատում են առանց մաքսային հայ​տա​րարագիր լրաց​նե​​լու, բացառությամբ նշված որոշմամբ սահ​մանված դեպքերի: Այսինքն, նշված ան​ձինք ազատ​​ված են ոչ թե հայ​տա​րա​րա​գրումից, այլ հայտարարագրման եղա​նակ​ներից մեկի` հայտարարագրի լրաց​ման պա​հան​ջից: Դա հիմ​նավորված է այն դրույթով, որ Հայաստանի Հան​րա​պե​տու​թյան կառա​վա​րու​​​թյան վերոնշյալ որոշ​ման եւ խնդրո առարկա գրությամբ ներ​կայացված մյուս` Հա​յաս​տա​նի Հան​րա​պե​տու​թյան կառավարության “Ավտոմո​բի​լային տրանսպորտով Հա​յաստանի Հան​րապետության մաքսային սահմանով մեկ​նող եւ ժամանող ֆիզիկական անձանց կողմից ուղեկց​վող բեռների մաքսային հսկողության իրականացման ժամանակ երկ​ու​ղա​յին հա​մա​կար​գի կիրառման կար​գը հաստատելու մասին” 2008 թվականի հուլիսի 3-ի թիվ 707-Ն որոշ​ման հա​մա​պա​տասխանաբար 14-րդ եւ 13-րդ կե​տերում սահ​ման​ված է, որ ուղեւորի կող​մից “կանաչ” ուղին ընտրելը եւ “կանաչ” ուղու ել​քը հատելը հա​մար​վում է բանա​վոր հայ​տա​րա​րա​գրում (տվյալ դեպքում մաքսային հայ​տա​րա​րագիր չի լրացվում):
Ընդունվել է, կատարվել է համապա​տասխան փոփոխություն:
Չի ընդունվել:

Հայաստանի Հանրապետության ֆինանսների նա​խա​րա​րու​թյունը չի անդրադարձել առաջարկվող խնդրին հետեւյալ հիմ​նավորմամբ`

“Արժութային կար​գա​​​​​​​վ​որման եւ արժութային վե​րա​հս​կո​ղու​թյան մասին” Հայաստանի Հանրապետության օրեն​​​​​​քի 5-րդ հոդվածի 2-րդ կետի համաձայն Հայաստանի Հան​րա​պե​տու​թյան կենտ​րո​նա​կան բանկը ֆինանսական համակարգի կա​յունությունն ապահովելու, տնտեսական ռիսկերը կան​​​​​​​խար​գե​լելու, հանցավոր ճանապարհով ձեռք բերված միջոցների շրջանառության եւ ահա​​​​​​​​բեկչության ֆինանսավորման դեմ պայ​քարի կամ վիճակագրական նպատա​կ​նե​րով նոր​​​​մատիվ իրավական ակտով Հա​յաստանի Հանրապետության կա​ռա​վա​րության լիա​զոր​ված մարմնի համա​ձայ​նությամբ կարող է սահմանել արժութային ար​ժեք​նե​րի փոխադրման, առա​​​ք​​​ման, ներմուծման, արտահանման եւ հայտա​րարագրման կարգ եւ պայմաններ, ինչի կա​​​​​պակցությամբ նշված սահ​մա​նա​փա​կում​ների վերանայման առումով կար​եւո​րել ենք Հա​յաս​​​​​​տանի Հան​րապետության կենտրոնական բանկի դիրքորոշումը:

Չի ընդունվել:

Մեր կարծիքով, ներկայացված նա​խա​գիծը ամբողջությամբ կարգավորում է խնդրո առարկա հարցերը եւ լրացուցիչ քննարկման անհրաժեշտությունը բացա​կայում է:


